ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆԻՍԻ 23-Ի N 879-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
1. Անհրաժեշտությունը.
ՀՀ պաշտպանության նախարարության ընթացիկ գործունեության ապահովման նպատակով՝ պետական բյուջեի միջոցների հաշվին իրականացվող շինարարական ծրագրերի գնման գործընթացների կազմակերպման անհրաժեշտ առանձնահատկությունների իրականացում: Սույն նախագծի նպատակը ՀՀ սահմանային որոշ հատվածների նոր և գոյություն ունեցող բնագծերում զորքերի տեղակայման և մարտական հերթապահության իրականացման համար, անհրաժեշտ կոմունալ-կենցաղային պայմանների հրատապ ապահովման անհրաժեշտությունն է։ 
2. Ընթացիկ իրավիճակը և խնդիրները. 
Տասնապատկվել է իրականացման ենթակա շինարարական ծրագրերի ծավալները:

ՀՀ պաշտպանության նախարարության կարիքների համար, շինարարության ոլորտում իրականացվող և իրականացման ենթակա, ռազմավարական ծրագրերով սահմանված օբյեկտների ձեռքբերման համար, կազմակերպված գնման գործընթացները հաճախակի մեկից մինչև չորս անգամ չեն կայացել (ՊՆ035/0074 11.04.2024թ.):
Գնման գործընթացների հաճախակի չկայացման, ինչպես նաև ՀՀ պաշտպանության նախարարության պատվիրակմամբ իրականացվող աշխատանքների գերակշիռ մաս կազմող, պաշտպանական դիրքերի և շրջանների համակարգի (ՀՀ պաշտպանության նախարարության 05.06.2006թ. №695 հրամանով գործողության դրված մարտական կանոնադրության ձեռնարկի (Գաղտնի, օր 329/114) 77-րդ կետ) տարածքներում, շինարարական աշխատանքների կազմակերպման ընթացքում առաջացող դժվարությունները հետևյալն են`
ա) աշխատուժի և շինարարական տեխնիկայի հավաքը շինարարական հրապարակում կազմակերպվում է դժվարությամբ` ՀՀ սահմանին մոտ լինելու հանգամանքով պայմանավորված,
բ) շինարարական նյութերի և պատրաստվածքների ներկրումներն առաջացնում են դժվարություններ, քանի որ պաշտպանական դիրքերի և շրջանների համակարգի տարածքները գտնվում են շինարարական նյութերի հանքերից և ձեռքբերման տնտեսական գոտիներից բավականին հեռու, մասնավորապես` B25 դասի բետոնը  շինհարպարակում արտադրելու համար, պահանջվող բաղադրիչ հանքանյութերի, տվյալ տարածքներում գոյություն չունենալու (խիճ, ավազ, ցեմենտ, ջուր) հանգամանքով պայմանավորված, նշված նյութերը ձեռք են բերվում և ներկրվում շինհրապարակներ ՀՀ այլ մարզերից, որոնք զգալի թանկացնում են շինարարության վերջնական արժեքները,
գ) սահմանային իրավիճակներով պայմանավորված` շինտեխնիկան և աշխատուժը հեռացվում է դեպի թիկունք՝ մինչև վտանգի չեզոքանալը և այդ ժամանակահատվածում կապալառուն կրում է չնախատեսված ֆինասական կորուստներ` հարկադիր պարապուրդի, աշխատանքների կատարման ժամակացույցից շեղման, շինարարության վերակազմակերպման, շինարարական տեխնիկայի և պահեստավորված շիննյութերի ֆիզիկական վնասների, ոչնչացման, որոշ դեպքերում նաև առգրավման և այլնի տեսքով:
3. Տվյալ բնագավառում իրականացվող քաղաքականությունը.
Հիմք ընդունելով այն սահմանումը, որը կիրառելի է Հայաստանի Սովետական Սոցիալիստական Հանրապետության 1985 թվականի շինարարության վերանորոգման միավորի արժեքների ժողովածուի 3-րդ հատորի 23-րդ գլխի 7-րդ կետի գ) ենթակետով, այն է`
-շինարարության արտադրության աշխատանքների ծախսերի հաշվարկման ժողովածուով նախատեսված շահագործվող շենքերում, գործող արտադրամասերում բարձր ջերմաստիճանային պայմանների, գազերի, ծխի և նման պայմանների աշխատավարձի, մեքենամեխանիզմների ծախսերի նորմաների վրա կիրառվում է 1.25 գործակից` գործող արտադրամասերում աշխատանքի համար վնասակար, ինչպես նաև աշխատանքի փակ տարածքներում` վայրում, 40˚C ջերմաստիճանից բարձր պայմաններում աշխատանքի արտադրության դեպքում, ուստի սույն որոշմամբ առաջարկվում է` հաշվի առնելով ներկայացված իրավիճակներն ու խնդիրները, Հայաստանի Հանրապետության կառավարության 2011 թվականի հունիսի 23-ի «Գործող գներով շինարարական աշխատանքների արժեքի հաշվարկման կարգը հաստատելու, Հայաստանի Հանրապետության 2011 թվականի պետական բյուջեում վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ լրացումներ ու փոփոխություններ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» N 879-Ն որոշման 3-րդ կետով հաստատված՝ 8-րդ հավելվածի 28-րդ կետը լրացնել նոր նախադասությամբ` հետևյալ բովանդակությամբ.

 «Անկախ նեղվածքի պայմաններում աշխատանքների իրականացման պայմանի առկայությունից` ռազմական նշանակության պաշտպանական դիրքերի և շրջանների համակարգի շինարարական աշխատանքների աշխատավարձի, մեքենա և մեխանիզմների շահագործման արժեքների հաշվարկների վրա կիրառել 1.25 գործակից:»:
Նշված սահմանումը հնարավորություն կտա բարձրացնելու ՀՀ պաշտպանության նախարարության կարիքների համար ձեռքբերվող շինարարական աշխատանքների կատարման գրավչությունը` շինարարական կազմակերպությունների մասնակցությունը պետության կարիքների համար կազմակերվող գնման գործընթացներին:
Հաշվի առնելով, որ շինարարության արտադրության աշխատանքների ծախսերի հաշվարկման ժողովածուով նախատեսված շահագործվող շենքերում, գործող արտադրամասերում բարձր ջերմաստիճանային պայմանների, գազերի, ծխի և նման պայմանների աշխատավարձի, մեքենամեխանիզմների ծախսերի նորմաների վրա է կիրառվում 1.25 գործակիցը, ուստի սույն որոշմամբ առաջարկվում է կատարել լրացում և նույն գործակիցը կիրառել ռազմական նշանակության պաշտպանական դիրքերի և շրջանների համակարգի շինարարական աշխատանքների հաշվարկման` աշխատավարձի, մեքենամեխանիզմների ծախսերի նորմաների վրա, ինչը կանխորոշում է, որ կախված շինարարական աշխատանքների բնույթից, օրինակ` որտեղ գերակշիռ մասը կազմում են աշխատավարձի, մեքենամեխանիզմների ծախսերը, այլ ոչ թե շինարարական նյութերի ծախսերը, ուստի տվյալ դեպքում շինարարական աշխատանքների արժեքը կավելանա առավելագույնը մինչև 25.0-ով, իսկ հակառակ դեպքում` շինարարական նյութերի ծախսերի գերակշռության պարագայում շինարարական աշխատանքների արժեքի ավելացումը կկազմի ավելի ցածր ցուցանիշ:    
4. Կարգավորման նպատակը և բնույթը. 

Որոշման նախագծով նախատեսվում է ՀՀ կառավարության 2011 թվականի հունիսի 23-ի N 879-Ն որոշման մեջ կատարել լրացում, որի արդյունքում ռազմական նշանակության պաշտպանական դիրքերի և շրջանների համակարգի շինարարական աշխատանքների հաշվարկման ժամանակ կկիրառվի 1.25 գործակից, ինչը հնարավորություն կտա բարձրացնելու ՀՀ պաշտպանության նախարարության կարիքների համար ձեռքբերվող շինարարական աշխատանքների կատարման գրավչությունը` շինարարական կազմակերպությունների մասնակցությունը պետության կարիքների համար կազմակերվող գնման գործընթացներին:
5. Նախագծի մշակման գործընթացում ներգրավված ինստիտուտները և անձիք. 
Նա​​խագիծը մշակվել է ՀՀ պաշտպանության նախարարության կողմից:
6. Իրավական ակտն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին. 

Նախագծի ընդունումը հանգեցնում է ՀՀ 2024 թվականի պետական բյուջեի տարեկան եկա​մուտների և ծախ​սերի ավելացում:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագծի ընդունումը բխում է կառավարության 2021-2026թթ. ծրագրի «Անվտանգություն և արտաքին քաղաքականություն» բաժնի «Պաշտպանության ոլորտ, զինված ուժերի բարեփոխումներ» ենթաբաժնի դրույթներից:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին
Նախագծի ընդունումն այլ իրավական ակտերում փոփո​խութ​յուն​ների կամ լրացում​ների ան​հրաժեշտություն չի առաջացնում:
